PREEKBLAADJIE VIR SONDAG, 29 MAART 2026

PREEKREEKS OOR DIE ONSE VADER: “VAN ONS MOND NA GOD
SE HART”

“...LAAT U NAAM GEHEILIG WORD.” (MATTEUS 6:9)

Lees ook asseblief Johannes 17:25-26 en 1 Samuel 17:26, 31-45

Van al die bedes in die Onse Vader is die bede “Laat u Naam geheilig
word” die moeilikste een om te verstaan. Wat beteken dit dat God se
Naam geheilig word?

Om die bede te verstaan, moet ons mooi kyk na die twee woorde “naam”
en “heilig”. In die Bybel was 'n naam baie belangrik. lemand se naam het
in daardie tye gewoonlik vir mense iets van die persoon self gesé. So
beteken Adam “mens” en Eva “lewensmoeder”. Vir Israel was God se
Naam, wat aan hulle bekend gemaak is, 'n saak van groot erns. Die Naam
het vir hulle gesé wie God is: die God wat hulle tegemoetgekom en hulle
sy volk gemaak het. Wat meer was: hierdie Naam was op 'n manier al
wat hulle van hierdie God gehad het. Vir Israel was God se Naam
geassosieer met God self; as jy oor die Naam gepraat het, het jy oor God
gepraat — Hy was sy Naam. As jy gevra het dat sy Naam geheilig word,
het jy gevra dat Hy self, God, geheilig sou word.

Die tweede belangrike woord in die bede is die word “heilig”. Die woord
“heilig” beteken in Matt. 6: geéer word, erken word, eerbiedig word vir wie
die persoon werklik is. Om dit te bid dat God se Naam geheilig word,
beteken om te vra dat God self ge€er word, dat Hy erken, eerbiedig en
aanbid sal word vir die groot en magtige en wonderlike God wat Hy is.

Vrae vir bespreking

1. Wat beteken dit dat God se Naam “geheilig” word? Dink julle dit
gaan meer oor God self, of oor hoe mense oor Hom dink en praat?




Laat die gebeure van 1 Sam. 17 en die gebed van Jesus in Joh. 17
julle bespreking stimuleer.

. Hoe kan ons in ons daaglikse lewe bydra daartoe dat God se Naam
geheilig word? Gee praktiese voorbeelde uit die omgewing van jou
werk, huis, skool en sosiale media.

. Wanneer word God se Naam ontheilig? Is dit net wanneer mense
sy Naam verkeerd gebruik, of ook deur hoe gelowiges leef?

. Hoekom begin Jesus die gebed met God se eer en die heiliging van
sy Naam en nie met ons behoeftes nie? Wat leer dit ons oor
prioriteite in ons gebede en geloof?

. Wat beteken hierdie bede vir jou persoonlik hierdie week? Is daar
iets wat jy anders wil doen of verander sodat God se Naam deur jou
lewe geéer word?



